
Rikors Numru. 28/2011

BUZ-DOV DEVELOPMENTS LIMITED (C-25647)

VS

Gordon u Oriana konjugi FARRUGIA

[I-Qorti:

Rat ir-Rikors imressaq fit-13 ta’ Jannar, 2011, li bih u
ghar-ragunijiet hemm imfissra, Gordon u Oriana
mizzewgin Farrugia (aktar 'il quddiem imsejha “I-
ezekutati’) talbu |i din il-Qorti thassar il-Mandat
kawtelatorju ta’ Sekwestru mahrug kontrihom mill-
kumpannija intimata ezekutanti (aktar ’il quddiem imsejha
|-“ezekutanti’) fil-5 ta’ Jannar, 2011, ghall-finijiet tal-
artikolu 836(1)(¢) u (e) tal-Kapitolu 12 tal-Ligijiet ta’ Malta;

Rat id-degriet taghha tad-19 ta’ Jannar, 2011, li bih ordnat
in-notifika lill-intimata ezekutanti u tatha Zzmien biex
tressaq in-nota taghha;

Rat it-Twegiba mressqa mill-ezekutanti fil-31 ta’ Jannar,
2011, li biha lagghet ghat-talbiet tal-ezekutati billi qalet li
ma kien minnu xejn li l-ezekutati kellhom xi gid iehor li
jista’ jaghmel tajjeb ghall-pretensjonijiet taghha jew i I-
istess ezekutati taw xi garanzija ohra tajba fil-ligi biex tista’
twassal biex il-Mandat jithassar kollu jew f’bi¢¢a minnu;

Rat l-atti kollha tar-Rikors u kif ukoll tal-Mandat
kawtelatorju li ghalih jirreferi r-Rikors tal-lum;

Ikkunsidrat:

lIli din hija azzjoni mahsuba taht I-artikolu 836 tal-Kapitolu
12 tal-Ligijiet ta’ Malta. Ir-rikorrenti jridu li jitnehhew I-
effetti ta Mandat kawtelatorju ta’ Sekwestru mahrug
kontrihom mill-ezekutanti fJannar tal-2011;

llli r-ragunijiet imressqin mir-rikorrenti huma: (a) li hemm
garanzija xierga ohra sabiex tissoddisfa I-pretensjonijiet
tal-intimata ezekutanti; u (b) li I-garanzija moghtija
jmissha titqgies bizzejjed;

l1li, kif inghad bosta drabi fi pro¢eduri bhal dawn, I-istharrig
li ghandha taghmel il-Qorti huwa biss wiehed prima facie
u dan ghaliex il-mertu jmissu jigi mistharreg fil-kawza
proprja bejn il-partijiet’. Ghalhekk, hija I-fehma tal-Qorti i
m’huwiex mehtieg li tifli fil-mertu I-kwestjonijiet li ngalghu
bejn il-partijiet u li wasslu ghall-hrug tal-Mandat;

[lli minn dak li jirrizulta mill-atti u li huwa rilevanti ghad-
determinazzjoni ta’ dawn il-pro¢edimenti, johrog Ili I-
Mandat relattiv inhareg kontra r-rikorrenti ezekutati fil-5 ta’
Jannar, 2011, u kien notifikat lil tmien sekwestratarji —

* Ara P.A. RCP 7.2.2001 fil-kawza fl-ismijiet Visa Investments Ltd. vs Blye Engineering Co. Ltd

hamsa minnhom banek kummer¢jali. [I-Mandat inhareg
dwar “sorti” ta’ mija u wiehed u sittin elf hames mija u
sebgha u sittin euro (€ 161,567) u |-kawzali tirreferi ghal
“‘ammonti li thallsu mis-socjeta’ kreditrici lil terzi fisem id-
debituri li bagghu ma gewx rimborsati lis-socjeta’ kreditri¢i
mill-istess debituri”.  lI-Mandat inhareg dak inhar i
tressaq. Jidher i I-kreditu tnissel minhabba I-fatt li I-
ezekutanti kellha tohrog flejjes biex hallset kredituri tal-
ezekutati fuq il-gid immobbli li I-ezekutanti kellha kreditu
garantit fuqu hija stess u li nbieghu b’irkant tant I-awtorita’
tal-Qorti;

llli 1-Qorti issa sejra tghaddi biex tqis |-aspetti ta’ dritt li
[sawru |-kaz u dan skond il-kawzali specifici tal-ligi li
fughom ir-rikorrenti jsejsu t-talba taghhom. L-istharrig
mehtieg fi pro¢edura bhal din huwa marbut ma’ ezami
x'aktarx formali tal-att li tieghu gieghed jintalab it-thassir.
[I-Qorti ghandha tistharreg li r-rekwiziti mitluba mil-ligi
ghall-hrug tal-Mandat jidhru mill-att innifsu u li dan ma
nharigx b’mod abbuziv?;

llli r-rikorrenti jsemmu zewq kawzali li dwarhom jistennew
li t-talba taghhom tigi meqgjusa:

A) L-ezistenza ta’ garanzija
xierga _ohra biex taghmel tajjeb ghall-pretensjoni ta’ min
talab il-hrug tal-Mandat [Art. 836(1)(¢)]. Ir-rikorrenti
jghidu li din il-garanzija alternativa ghall-pretensjonijiet tal-
ezekutanti tinsab fgid imobbli i jaghmel mill-assi
matrimonjali taghhom u Ii jgibu valur li huwa bizzejjed biex
jaghmel tajjeb kemm ghal kreditu iehor kanonizzat Ii I-
ezekutanti diga’ ghandha kontra taghhom u kif ukoll ghall-
pretensjonijiet taghha f'dan il-Mandat;

llli huwa accettat li t-tiftix tal-garanzija xierqa ghall-finijiet
ta’ din id-dispozizzjoni tal-ligi jrid isir fi hdan Il-istess parti
ezekutata, ukoll jekk tali garanzija hija kostitwita “bil-hrug
ta’ att kawtelatorju iehor”. Trid tkun ukoll gid i I-ezekutat
ikollu disponibbli ghalih u mhux jibbenefika minnu bir-rieda
ta’ terzi®. Imbaghad, il-garanzija alternativa ghandha

2 Kumm GMA23.6.1994 fil-kawza fl-ismijiet Paul Hili et Dr. Joselle Farrugia noe et (mhix pubblikata)
®P.A. GCD 26.10.1999 fl-atti tar-Rikors fl-ismijiet Office Technology Ltd vs J.M. Supplies Co. Ltd.

titfittex fhaga tangibbli fil-patrimonju tal-parti ezekutata i
tkun disponibbli*, u mhux fug sempli¢i weghda jew xi haga
li tkun mistennija li ssehnh fil-gejjieni’;

llli l-ezekutanti tghid li dak il-gid ma jista’ gatt ikun
garanzija tajba ghall-pretensjonijiet taghha meta wiehed
iqis li sewwasew dak il-bini diga’ nbiegh b’irkant tant I-
awtorita’ tal-Qorti u nheles favur taghha. F’kaz bhal dak,
lanqas jista’ biss jinghad li I-imsemmi §id huwa aktar tal-
ezekutati, ahseb u ara kemm jistghu joffruh bhala
garanzija alternativa xierqa ghall-pretensjonijiet
imsemmija fil-Mandat. [l-Qorti tqis li jekk kemm-il darba
din hija I-qaghda li tassew tezisti, allura ma hemm |-ebda
garanzija li tista’ twassal biex jithassar il-Mandat. Minkejja
dak li jridu l-artikoli 836(2) u 836(3) tal-Kodic¢i tal-
Procedura Civili, l-ebda wahda mill-partijiet ma dehrilha i
kellha tressaq dokumenti biex iseddaq il-qaghda rispettiva
taghha, u dan iwassal lill-Qorti biex toqghod biss fuq dak i
tressaq minnhom fl-atti. Minn dak li tressaq, jidher li izjed
hemm biex wiehed joqghod fuq il-verzjoni tal-ezekutanti
milli fuq dik tal-ezekutati;

lIli wara li gieset i¢-Cirkostanzi kollha i johorgu mill-atti fid-
dawl ta’ dawn il-konsiderazzjonijiet, il-Qorti ssib li fug din
il-kawzali ma ntwerietx raguni tajba bizzejjed biex thassar
iI-Mandat;

B) Jekk il-garanzija _moghtija titgies mill-Qorti Ii tkun
bizzejjed [Art. 836(1)(e)]. [l-Qorti terga’ ttenni I-fehmiet
taghha dwar dak li ssemma fil-kawzali taht I-artikolu
836(1)(¢) u tara |li ma nghatat |-ebda taghrif iehor biex
tikkunsidra favorevolment ghat-talba tal-ezekutati lanqas
taht din il-kawzali;

lli ghalhekk, il-Qorti ma tistax tikkonsidra t-thassir tal-
Mandat fuq din il-kawzali;

[lli, madankollu, mir-rikors tal-ezekutati johrog fatt Ii din il-
Qorti ma tistax twarrab u li l-ezekutanti ma merietx. L-
ezekutata Oriana Farrugia tghid li -Mandat gabad ukoll id-

4P.A. TM 20.2.2003 fl-atti tar-Rikors fl-ismijiet Ranger Company Ltd vs Euro Imports Ltd.
®P.A. TM 18.9.2002 fl-atti tar-Rikors fl-ismijiet John Zarb vs Port Cottonera Limited

dhul mix-xoghol taghha billi wahda mis-sekwestratarji hija
I-kumpannija li maghha ghandha mpieg. Din ir-raguni
tiswa, izda mhux biex thassar il-Mandat, izda biss biex
tirregola lil dik il-kumpannija sekwestratarja biex taghraf kif
ghandha ¢gib ruhha dwar I-istess. F'dan il-kaz I-
imsemmija sekwestratarja — Premier Restaurants Malta
Limited (C-18843) — trid thares id-dispozizzjonijiet tal-
artikolu 381(1)(a) u tal-artikolu 382(1) tal-Kap 12 u
tirregola ruhha kif mehtieg minghajr ma ghandu ghalfejn
ikollha ordni mill-Qorti biex tiddepozita biss dik il-parti mill-
paga jew salarju tal-ezekutata |i tagbez I-ammont
imsemmi mil-ligi;

Ghal dawn ir-ragunijiet, il-Qorti geghda tipprovdi dwar ir-
Rikors tar-rikorrenti ezekutati billi:

Tichad it-talba taghhom, bl-ispejjez kontra taghhom,
ghaliex ma jezistux i¢-¢irkostanzi li jwasslu lill-Qorti biex
thassar il-Mandat.

< Sentenza Finali >

